
С1уқарризи расмӣ ба рисолаи номзадии Шарифзода Бахгиёр дар мавзӯи 
«Таърихи пайдоиши алгебра ва саҳми ниёгоии тоҷикон дар инкишофи 
ои дар асрхои миёиа» барои дарёфти дараҷаи илмии иомзади илмҳои 
таьрих аз рӯйи ихтисоси 07.00.10 - таърихи илм ва техника (илмҳои 
таърих)

Рисолаи диссертатсионии Шарифзода Бахтиёр натиҷаи таҳкиқоти 
илмӣ-тахассусие мсбошад, ки ба масъалаҳои мубрами таърихи магематика 
дар мисоли таърихи муодилаҳои алгебравӣ бахшида шудаасст. Дар натиҷаи 
хулосаҳои бобҳои баррасишаванда, хулосаи умумӣ, ки таҳқиқоти мазкур бо 
тахассуси 07.00.10 - таърихи илм ва техника (таърихи математика) комилан 
мувофиқат мекунад.

Мубрамият ва аҳамияти назцриявию амали масъала. Рисолаи мазкур 
ба яке аз марҳилаҳои камомӯхташудаи таърихи ташаккул ва инкишофи 
математика дар мисоли таърихи муодилаҳои алгебравӣ дар осори 
донишмандони асримиёнагии форсу тоҷик бахшида шудааст.

Мубрамияти мавзӯъ дар он зоҳир мегардад, ки дар таърихи математика 
ҷаҳонӣ таърихи математикаи ниёгони тоҷикон тамоман камомӯхта ба ҳисоб 
меравад. Агарчанде китобҳову мақолаҳои ҷудогонае аз тарафи баъзе 
донишмандони соҳаи таърихи математика (Собиров Г’., Ғуломов И., Ҳоҷиев 
И., Комилӣ А.Ш., Комилиён Ф.С., Сатторов А.Э., Шодиён М.С., Маҳкамов 
М., Абдуллозода X., Шсрматова У. ва дигарон) дар бораи таърихи 
математикаи ниёгони гоҷикон чон шуда бошанд ҳам, бояд гуфт, ки 
таҳқиқоти Шарифзода Бахтиёр яке аз аввалин диссертатсияҳои номзадӣ дар 
соҳаи таърихи пайдоиши алгебра ва саҳми ниёгони тоҷикон дар инкишофи 
он ба ҳисоб меравад.

Як нуктаи дигар кобили таъкид ва боиси ёдоварист, ки бо фармони 
Асосгузори сулҳу ваҳдати миллӣ, Президенти Ҷумҳурии Тоҷикистон, 
муҳтарам Эмомалӣ Раҳмон солҳои 2020-2040 ҳамчун 20-солаи рушди илмҳои 
риёзиву табиӣ ва техникӣ эълои шудааст, ки ин ҳам бошад аз мубрамияти 
мавзӯъ шаҳодат медиҳад.

Ҳамин гавр, аҳамият, мубрамият ва зарурияти омӯзишу пажӯҳиши 
таърихи пайдоиш, ташаккул ва инкишофи муодилаҳои алгебравӣ дар таърихи 
тамаддуни халқи тоҷик дуруст ва саривактӣ сабаби интихоби мавзӯи 
диссертатсионии Шарифзода Б. гардидааст.

Матни рисола пурра инъикоскунандаи мазмуну мундариҷа ва мақсаду 
вазифаҳои дар мавзӯъ баррасишавапда мебошад. Рисола аз муқаддима, ду 
боб, хулосаҳои ҷудогонаи ҳар боб, хулосаи умумӣ ва рӯихати адабиёт иборат 
аст.

Дар муқаддима интихоби мавзӯъ, аҳамияту дараҷаи омӯзиш, ҳадаф ва 
вазифаҳои таҳқиқ, пойгоҳи манбаъҳои таҳқиқшаванда, аҳамияти илмию 
назариявӣ ва амалии кор асоснок ва муайян карда шудааст.



Дар боби аввал “Таърихи пайдоиш ва инкишофи назарияҳои 
муодилаҳои алгебравӣ”, ки аз 3 зербоб иборат аст, таърихи назарияи 
муодилаҳои алгебравӣ, ҳалли муодилаҳои алгебравӣ дар кишварҳои Шарқи 
Қбдим: Бобулистбн, Миср, Ҳиндустон, Чин ва хусусан Юноии кадим хеле 
хуб ва фаҳмо баррасӣ гардидааст. Муаллиф дуруст қайд кардааст, ки усули 
бо шеър баён кардани масъалаҳои математикӣ қабл аз ниёгони мо дар 
кишвари Ҳиндустони қадим васеъ истифода карда мешуд. Дар ҳамин боб 
муаллиф ба таҳлили муодилаҳои диофантусӣ диққати ҷиддӣ додааст, ки 
аҳамияти илмии корро боз ҳам афзун мекунад. Зеро дар таърихи математика, 
хусусан дар таърихи магематикаи ниёгони мо таъсири муодилаҳои 
диофаптусӣ хеле назаррас аст.

Дар зербоби дуюми боби дуюм, ки “Аз Хоразмӣ то Хайём” унвон дорад, 
муаллифи диссертатсия муаррифиномаи мухтасарро дар бораи 33 нафар 
риёзидони форсу тоҷикро фароҳам омадааст, ки воқеан ҳар кадоме аз онҳо 
дар пешрафти донишҳои математикӣ саҳми бузург гузоштаанд. Ин 
маълумоти мухтасар ба тариқи хронологӣ аз Муҳаммади Хоразмӣ то Умари 
Хайём баён гарадидааст. Бояд гуфт, ки ҳар кадоме аз онҳо сазовори кори 
ҷудогонаи диссертатсионӣ дар соҳаи таърихи магематика мебошанд.

Рисола арзиши илмӣ-назариявӣ ва маърифатиро доро буда, маводи 
тадқиқот, хулоса, натиҷа ва пешниҳод ва интишороти муаллиф метавонад 
ҳамчун манбаи омӯзишӣ дар соҳаи таърихи математика хизмати арзанда 
иамоянд.

Муаллиф аҳамияти амалии тахкикотро дуруст баён кардааст:
натиҷаҳои тадқиқотро ҳангоми таълифи тадқиқоти ҷамъбастӣ оид ба 

таърихи математика дар 'Гоҷикистон ва берун аз он, ҳангоми хондани фанҳои 
элективӣ ва курсҳои махсус дар донишкадаву донишгоҳҳои олии кишвар, 
хусусан дар факултет ва риштаҳои тахассусии математикӣ ва таърихӣ 
метавон истифода бурд.

натиҷаи омӯзиш метавонад дар шакли мақолаҳои илмӣ, илмию методӣ 
барои донишҷӯёну унвонҷӯён, магистрантон ва докторантони Р1зО барои 
навиштани рисолаҳои тахассусӣ хизмат кунад;

инчунин натиҷаи кор барои омӯзгорони мактабҳои таҳсилоти умумӣ ва 
устодону омӯзгорони муассисаҳои таҳсилоти олии кишвар манфиатовар 
хоҳад буд;

аз натиҷаи таҳқикот, албатта дар навиштани монографияҳо ва 
маҷмӯаҳои тахассусӣ муҳаккиқони соҳаи таърихи математика мставонапд 
васеъ истифода баранд.

Хулосаи ҳар боб дар охири боб ҳамчун натиҷаҳои таҳқиқот ифода ёфта, 
дар охири рисола муҳтавои асосии диссертатсия ба таври зайл хулосагирӣ 
шудааст:
1. Пажӯҳиш, омӯзиш ва баррасии муодилаҳои алгебравӣ нишон дод, ки 
таърихи пайдоиши донишҳои математикӣ ба кишварҳои Шарқи Қадим: 
Бобулистон, Миср, Ҳиндустон ва Чини Қадим тааллуқ доштааст.
2. Тадқиқоти илмӣ-таърихӣ дар соҳаи назарияи муодилаҳои алгебравӣ 
сабабҳо ва зарурати амалии иайдоиши ин соҳаи хеле муҳимми математикаро 



муайяи кард, ки таърихи тӯлонӣ дошта, бо сабаби эҳтиёҷоти зиндагии ҷомеа 
иртиботи ногусастанӣ доштааст. Дар инкишофи илми матсматика маҳз 
назария ва амалияи муодилаҳои алгебравӣ нақши муҳим бозидаанд.
3( Ташкил ва таъсиси марказҳои умдаи илмӣ дар ҳама давру замон бо 
номҳои “Академияи Афлотун”, “Академияи Гандишопур”, “Байт-ул-ҳикма”- 
и Багдод, “Мактаби илмии Самарканд” ва ғайра. барои рушди донишҳои 
математикӣ дар маҷмӯъ ва муодилаҳои алгебравӣ аз ҷумла таъсири муҳим 
расонидааст.
4. Таърихи гашаккули муодилаҳои алгсбравӣ дар кишварҳои 
асримиёиагии олами ислом барои инкишофи минбаъдаи он дар кишварҳои 
Аврупои лотинӣ аҳамияти бузурги илмӣ, таърихӣ, фарҳангӣ ва ҳатто 
иқтисодӣ доштааст.
5. Тайёр кардани кадрҳои баландихтисос дар соҳаи таърихи математика 
дар Ҷумҳурии Тоҷикистон омили муҳимми ташаккули донишҳои математикӣ 
дар муассисаҳои таҳсилоти олии каёбӣ, миёнаи махсус ва миёнаи умумй 
мебошад.
6. Мазмуну мундариҷа ва нақшу ҷойгоҳи донишҳои матемагикӣ барои 
омӯзиши донишҳои муосири дақиқ ва татбиқи он дар соҳаҳои гуногуни 
дониш, пеш аз ҳама дар физика ва астрономия аҳамияти аввалиндараҷа 
дорад. Таҳлили ҳамаҷониба ва омӯзиши таърихи ташаккул ва инкишофи 
муодилаҳои алгебравӣ дар заминаи осори донишмандони асримиёнагии 
форсу тоҷик аҳамияти назаривию амалии хосеро доро мебошад.

Дар натиҷа муаллиф муаллиф тавсияи истифодаи амалии кори 
диссертатсионии худро хеле назаррас баён кардааст. Маҷмӯи натиҷаҳои дар 
ҷараёни таҳқиқоти назариявию амалй ҳосилшуда доир ба таърихи ташаккул 
ва инкишофи муодилаҳои алгебравӣ дар осори донишмандони асримиёиагии 
форсу тоҷик бо истифодаи маводи таърихӣ дар асоси фанни математика, 
методикаи таълими математика, курсҳои махсуси таърихи илм ва техника 
тавсияи муфиде барои донишҷӯён, унвонҷӯён, магистрантон ва доктораитони 
оянда ба шумор меравад. Натиҷаи таҳқиқоти мазкур метавонад ҳамчун 
маводи таълимӣ дар ҷараёни дарси алгебра, ҳангоми таълифи китобҳои 
дарсӣ, илмӣ, илмӣ-оммавӣ, дастурҳои таълимӣ барои донишгоҳу 
донишкадаҳо, муассисаҳои таҳсилоти миёнаи махсус ва миёнаи умумӣ 
истифода карда шавад. Ҷанбаҳои таърихӣ ва методию таълимии мавзӯи 
таҳкиқгардида метавонад ҳамчун маводи пажӯҳишӣ барои магистроиу 
аспирангон ва докторантон ҳангоми таҳқикоти илмӣ ва таълифи 
монографияҳо роҷеъ ба таърихи илму техника, махсусан гаърихи математика 
истифода шавад. Маводи рисола бевосита зимни омӯзиши таърихи 
матсмагика, махсусаи дар соҳаи донишҳои алгебравӣ хизмат менамояд.

Умуман рисола бо забони содаю фаҳмои илмӣ таълиф гардида, вазифаю 
ҳадафи мавзӯъро нурра тавсиф мекунад.

Дар баробари муваффақиятҳои назаррас ба сифати эрод чанд нуктаро 
таъкид кардан ба манфиати кор хоҳад буд.

1. Хуб мебуд, ки дар бораи асосҳои методологии таҳқиқот бештар 
аҳамият дода мешуд.



2. Беҳтар мебуд, ки муаллиф саҳми математик-педагогҳои тоҷикро дар 
самти омузиши таърихи математика равшаи нишон медод. Зеро, ба иазари 
ман, дар соҳаи таьрихи математика бештар математикҳо ва недагогҳо саҳм 
гйрифтаанд.

3. Дар автореферат ва диссертатсия хатогиҳои имлоӣ ва техникӣ ба 
чашм мерасанд.

Албатта эродҳои овардашуда ҷузъӣ буда, ба арзиши волои назариявию 
амалии рисола таъсире надоранд ва муаллиф метавонад дар пажӯҳишоти 
баъдинаи худ онҳоро ба назар гирад.

Мазмуну муҳтавои рисола бо фишурдаҳои он, ки ба забонҳои тоҷикӣ ва 
русӣ таълиф гардидаанд, мувофиқати комил дошта, мундариҷаи корро якҷоя 
бо мақолаҳои таълифнамудаи унвонҷӯй, ки фарогири 18 адад мебошанд, 
пурра инъикос мекунанд.

Рисолаи диссертатсионии Шарифзода Бахтиёр дар мавзӯи «Таърихи 
пайдоиши алгебра ва саҳми ниёгони "Тоҷикон дар инкишофи он дар асрҳои 
миёна» тадқиқоти илмӣ-тахассусии анҷомёфта ҳисобида шуда, аз ҷиҳати 
арзиши назарӣ ва амалӣ ҷавобгӯ ба талаботи КОА-и назди Президенти 
Ҷумҳурии Тоҷикистон буда, муаллифи он сазовори соҳиб шудан ба дараҷаи 
илмии номзади илмҳои таърих аз рӯйи ихтисоси 07.00.10 - таърихи илм ва 
техника (таърихи математика) мебошад.

